
ABSTRAK 

Kajian ini dijalankan untuk menilai pengetahuan pelajar aliran sains dan aliran 
sastera di Universiti Malaysia Sabah terhadap label pemakanan dan mengkaji faktor 
yang mempengaruhi pembacaan label pemakanan dalam kalangan pelajar serta 
penggunaan label pemakanan oleh pembaca label. Seramai 154 orang responden 
aliran sains dan 246 orang responden aliran sastera telah dipilih dengan kaedah 
pensampelan stratifikasi mengikut pembahagian. Data dikumpulkan dengan 
menggunakan borang soal selidik yang telah disediakan. Perbezaan tahap 
pengetahuan label pemakanan antara responden aliran sains dengan aliran sastera 
dibanding dengan ujian Mann-Whitney. Analisis lebih lanjut terhadap tahap 
pengetahuan dengan tujuan pembacaan label diuji dengan ujian Kruska/-Wa//is. 
Hasil kajian menunjukkan bahawa pengetahuan responden aliran sains (median=90) 
nyata lebih baik berbanding responden aliran sastera (median=80) (p<O.Ol). Ujian 
khi kuasa dua menunjukkan bahawa aliran kursus dan pembacaan label 
mempunyai hubungan yang signifikan dengan pengetahuan responden (p<O.Ol). 
Tujuan utama pembacaan label adalah untuk mengetahui kandungan nutrien dan 
kesuntukan masa merupakan punca pelajar tidak membaca label. Pengetahuan 
pembaca label untuk mengetahui kandungan nutrien nyata lebih baik daripada 
pembaca label dengan tujuan lain (p<O.Ol). Kebanyakan pembaca label membaca 
label semasa membeli produk baru dan majoritinya tidak berpandu kepada saiz 
hidangan setiap kali pengambilan makanan. Kesimpulannya, walaupun kebanyakan 
responden mempunyai pengetahuan terhadap label pemakanan, tetapi maklumat 
pada label tidak digunakan sepenuhnya. Pendidikan label pemakanan perlu 
diadakan untuk meningkatkan lagi pengetahuan pelajar terhadap label pemakanan 
serta menyemai tabiat pembacaan label. 

ABSTRACT 

KNOWLEDGE OF NUTRITION LABELING AMONG STUDENTS IN UMS 

This study evaluated the knowledge of nutrition labeling among science stream and 
arts stream students in the Universiti Malaysia Sabah and investigated the factors 
affecting the usage of label by students and the usage of label by label users. A 
total of 154 science stream respondents and 246 arts stream respondents were 
selected using proportionate stratified sampling method. Data was collected by 
using the prepared questionnaire. The differences in knowledge level of nutrition 
labeling between science and arts streams respondents were compared using 
Mann-Whitney test. Further elucidation of knowledge level by purposes of label 
reading was analyzed using Kruskal-Wallis test. Results showed that the knowledge 
of science stream respondents (median=90) was significantly better than arts 
stream respondents (median=80) (p<0.01). Chi-Square test showed that both the 
courses and label reading had significant relationships with the knowledge of 
respondents (p<0.01). The main reason of label reading was to know the nutrient 
contents of food while time shortage was the reason students refused to read the 
label. Knowledge of label users who used to know the nutrient contents of food 
was significantly better than those with other purposes (p<O.01). Most of the label 
users read nutrition label during the purchase of new products and majority of 
them did not refer to the serving sizes frequently during food consumption. In 
conclusion/ although most of the respondents had knowledge on nutrition labeling/ 
information on the label was not fully utilized. Nutrition labeling education should 
be conducted to improve their knowledge on nutrition labeling and to encourage 
the practice of label use. 

BAB 1 

PENDAHULUAN 

1.1 Pengenalan 

Corak pemakanan traditional telah mengalami perubahan yang drastik iaitu orang 

ramai amat bergantung kepada makanan prapembungkusan (Pre-packaged Foods) 

terutamanya golongan remaja akibat daripada pengaruh rakan-rakan, sifat 

berdikari dan kesibukan sepanjang proses pelajaran. Pemilihan makanan yang tidak 

sesuai akan mewujudkan diet yang tinggi dalam kalori, lemak, lemak tepu dan 

natrium yang seterusnya menyumbang kepada peningkatan kejadian penyakit 

kronik seperti penyakit jantung, kencing manis, darah tinggi dan kanser (Fatimah et 

a/., 2010). Hubungan antara pemakanan dengan penyakit kronik semakin ketara di 

seluruh dunia. Data daripada National Health and Morbidity SUlVey (NHMS) 

menunjukkan bahawa kes penyakit kronik dalam kalangan penduduk di Malaysia 

berumur dalam lingkungan 18 hingga 30 tahun meningkat dari tahun 1986 hingga 

tahun 2006. Justeru, World Health Organization (WHO) telah mengesyorkan 

pelabelan pemakanan sebagai salah satu strategi untuk membantu orang ramai 

membuat pilihan makanan yang sihat (Fatimah et a/. , 2010). 

Label pemakanan adalah suatu pendekatan yang bertujuan untuk 

membantu orang ramai membuat pemilihan makanan yang lebih kondusif dan sihat 

dengan menyediakan maklumat kepada pengguna tentang kandungan nutrien 

makanan (Cowburn dan Stockley, 2005). Maklumat ini, bersama dengan 

pengetahuan prinsip-prinsip asas pemakanan, minat dan keyakinan dalam 

mengamalkan diet yang sihat mempengaruhi keputusan pembelian makanan. 

Peruntukan maklumat pemakanan pada bungkusan produk makanan juga menjadi 

elemen yang penting untuk melindungi pengguna kerana mereka mempunyai hak 

untuk mengetahui kandungan nutrien produk makanan tertentu dan makanan 

tersebut adalah selamat untuk dimakan (Cowburn dan Stockley, 2005). Pelabelan 

pemakanan juga penting untuk industri makanan kerana pelabelan membolehkan 

pengeluar makanan dan peruncit menjadi sedar tentang ciri-ciri pemakanan produk 

mereka, serta digalakkan untuk memberi penekanan kepada pengguna tentang 

sifat-sifat produk makanan mereka (Tee et a/. , 2002). 

Amalan pemakanan yang sihat seperti mengelakkan lemak yang berlebihan 

dan mengambil kepelbagaian makanan adalah berhubungkait dengan penggunaan 

label pemakanan. HasH daripada beberapa kajian menunjukkan bahawa pengguna 

label pemakanan kurang mengambil lemak, lemak tepu dan kolesterol tetapi 

mengambil sayur-sayuran dan buah-buahan dengan banyak berbanding bukan 

pengguna label pemakanan. Kreuter et a/. (1997) melaporkan bahawa individu 

yang mengambil diet rendah dalam lemak lebih cenderung membaca maklumat 

pada label pemakanan daripada individu yang mengambil diet tinggi dalam lemak. 

Individu yang kerap mengambil buah-buahan, sayur-sayuran dan serat lebih 

mementingkan kandungan serat yang dinyatakan pada label pemakanan (Kreuter 

et a/. , 1997). Akan tetapi, untuk membolehkan individu mentafsir dan 

menggunakan maklumat pada label pemakanan dengan berkesan, seseorang perlu 

mempunyai pengetahuan yang asas terhadap label pemakanan. Pengetahuan 

terhadap label pemakanan yang rendah akan menghadkan kemampuan pengguna 

untuk mentafsir maklumat pemakanan yang disediakan. 

Kajian di Eropah, Amerika Syarikat, Australia dan New Zealand 

menunjukkan bahawa pengguna memberi tafsiran yang berbeza tentang maklumat 

dan istilah yang digunakan dalam label pemakanan (Fatimah et a/., 2010). Kajian 

mendapati bahawa walaupun sesetengah pengguna di Eropah dapat memahami 

maklumat pada label pemakanan tetapi, maklumat tersebut adalah mengelirukan 

terutama penggunaan maklumat teknikal dan berangka (Cowburn dan Stockley, 

2005). Cowburn dan Stockley (2005) juga mendapati bahawa kebanyakan 

pengguna di Eropah sentiasa atau kadang-kala melihat label pemakanan dan 

keputusan pembelian sesetengah pengguna dipengaruhi oleh maklumat 

pemakanan terutamanya untuk makanan yang tidak dikenali. Pembaca label 

pemakanan melaporkan bahawa tujuan pengunaan label pemakanan adalah untuk 

mengelakkan nutrien tertentu seperti lemak, kalori dan gula serta untuk menilai 

kandungan nutrien tersebut antara produk yang berbeza (Cowburn dan Stockley, 

2005). Sebab-sebab tidak membaca label pemakanan termasuk kekurangan masa, 

saiz label yang kecil, tidak memahami maklumat pemakanan pada label pemakanan 

dan bimbang akan ketepatan maklumat (Cowburn dan Stockley, 2005). 

Kajian yang berkaitan dengan pemahaman kualiti pemakanan sesuatu 

produk makanan dalam kalangan pengguna Malaysia adalah terhad (Fatimah et al, 

2010). Dalam kajian ini, pelajar di kampus induk Universiti Malaysia Sabah (UMS) 

dipilih kerana amalan pengambilan makanan yang sihat hendaklah bermula sejak 

awal lagi bagi mengurangkan risiko penyakit kronik. Golongan remaja sering 

membuat pilihan makanan berdasarkan kesukaan masing-masing dan makanan 

prapembungkusan merupakan sasaran mereka disebabkan oleh kesediaan dimakan 

atau diminum, harga yang berpatutan, dan senang dibawa. Maklumat pemakanan 

pada label makanan adalah sumber maklumat utama kepada mereka semasa 

pembelian. Oleh demikian, adalah penting bahawa mereka mampu memahami dan 

menggunakan maklumat ini sebagai panduan pemilihan makanan mereka. Tahap 

pengetahuan terhadap pelabelan pemakanan adalah penting agar pilihan makanan 

yang dibuat adalah sihat. 

1.2 Objektif 

1. Menilai pengetahuan pelajar aliran sains dan pelajar aliran sastera di UMS 

terhadap label pemakanan. 

2. Mengkaji faktor yang mempengaruhi pembacaan label pemakanan dalam 

kalangan pelajar di UMS. 

3. Mengkaji kekerapan pembacaan label pemakanan oleh pembaca label 

pemakanan. 

1.3 Kepentingan Kajian 

Industri peruncitan di Malaysia telah giat berkembang kepada bentuk yang 

sistematik seperti pasar raya besar yang menawarkan pelbagai jenis produk 

makanan prapembungkusan. Di kawasan urban, 45% hingga 60% isi rumah 

membuat pembelian runcit di lokasi tersebut (AAFC, 2010). Masa penyediaan yang 

singkat, jangka hayat yang panjang dan sedia dimakan merupakan faktor utama 

peningkatan pengambilan produk makanan prapembungkusan di kalangan generasi 

muda (AAFC, 2010). Label pemakanan sebagai sumber maklumat pemakanan 

berperanan membantu pengguna membuat pilihan makanan yang sihat dan 

kegagalan mengamalkan diet yang sihat merupakan punca utama yang 

menyumbang kepada penyakit kronik (Campos et aI., 2010). 

Kajian NHMS II (1996) dan NHMS III (2006) menunjukkan bahawa 

peratusan penyakit obesiti di kalangan penduduk Malaysia berumur 18 tahun atau 

ke atas meningkat dengan mendadak daripada 4.4% pada tahun 1996 kepada 12.3% 

pada tahun 2006 (Rampal et aI., 2007). Dalam kalangan pesakit obesiti, sebanyak 

13.6% merupakan etnik Melayu diikuti oleh India (13.5%), Bumiputra Sarawak 

(10.8%), Cina (8.5%) dan akhirnya Bumiputra Sabah (7.3%) (Rampal et aI., 2007). 

Di samping itu, hasil kajian NHMS III (2006) melaporkan bahawa peratusan 

penyakit diabetes di kalangan penduduk Malaysia berumur 18 tahun atau ke atas 

mencapai 11.6% pada tahun 2006 dan kebanyakannya adalah etnik India dengan 

19.9% diikuti oleh Melayu (11.9%) dan Cina (11.4%) (Letchuman et aI., 2010). 

Pada akhir kajian ini, pengetahuan terhadap label pemakanan dalam 

kalangan pelajar boleh dipertingkatkan dengan mengadakan kempen pendidikan 

pemakanan di peringkat universiti agar penuntut universiti terdedah kepada 

pengetahuan asas pemakanan. Pendidikan pelabelan pemakanan yang merupakan 

salah satu komponen program pendidikan pemakanan membolehkan pelajar 

mengetahui interaksi, fungsi dan kepentingan nutrien-nutrien dalam badan serta 

memahami istilah dan maklumat pada label pemakanan. Dengan demikian, pelajar 

boleh mengaplikasikan pengetahuan tersebut semasa pembelian makanan 

prapembungkusan dengan memilih makanan yang rendah dalam kandungan lemak 

atau makanan yang mempunyai kandungan serat yang tinggi dan berpandu kepada 

label pemakanan semasa pengambilan makanan tertentu. 

Sebagai langkah asas untuk mengurangkan risiko penyakit kronik pada 

masa yang akan datang, penuntut universiti menjadi sasaran pelaksanaan program 

pendidikan pemakanan kerana pada peringkat inilah golongan remaja mula 

membuat pilihan makanan mengikut kesukaan masing-masing. Golongan remaja 

dapat berfikir secara rasional dengan mengamalkan amalan pengambilan makanan 

yang sihat jika mempunyai pengetahuan asas tentang pemakanan dan label 

pemakanan dan seterusnya menyumbang kepada kehidupan yang harmoni. 

BAB2 

ULASAN KEPUSTAKAAN 

2.1 Makanan Prapembungkusan 

Makanan prapembungkusan dikenali sebagai sebarang item tunggal yang terdiri 

daripada bahan makanan yang dibungkus sepenuhnya atau sebahagian sebelum 

ditawarkan untuk dijual dalam apa jua keadaan kandungannya tidak boleh diubah 

tanpa membuka atau menukar pembungkusan (Cheftel, 2005). Bahan makanan 

tersebut telah diproses untuk memanjangkan jangka hayat makanan dan 

menjadikan makanan tersebut sedia dimakan atau diminum. Operasi pemprosesan 

makanan menukarkan komoditi pertanian yang mentah kepada makanan yang 

disejukbeku, dehidrasi atau pelbagai bentuk pengubahsuaian dan akhirnya 

dibungkus (Potter dan Hotchkiss, 1995). Tujuan proses pembungkusan adalah 

untuk melindungi makanan daripada kontaminasi mikroorganisma, kehilangan 

perisa, kerosakan mekanikal dan kehilangan kelembapan (Murano, 2003). Selain 

daripada kemudahan dalam sepanjang sistem penghasilan, penyimpanan dan 

pengedaran, bungkusan makanan juga memainkan peranan yang penting dalam 

pemasaran produk makanan tertentu dengan mengambarkan imej jenama dan 

kandungannya (Fellows, 2000). 

2.2 Label Makanan 

Label makanan merupakan sebarang pelabelan, jenama, tanda, gambar atau 

huraian yang ditulis, atau dicetak pada bungkusan makanan (NCCFN, 2010). 

Terdapat tiga jenis maklumat pad a label makanan iaitu maklumat mandatori, 

maklumat pilihan dan maklumat yang dibekalkan oleh pengilang agar pengguna 

memahami produk makanan tertentu (Potter dan Hotchkiss, 1995). Maklumat 

mandatori merangkumi nama produk, kuantiti kandungan bersih, ramuan makanan, 

nama dan alamat pengilang atau pengedar, tarikh produk (tarikh pembungkusan 

atau tarikh luput) serta maklumat pemakanan manakala, maklumat pilihan 

termasuk simbol tanda dagangan atau hak cipta, kod bar, simbol agama serta label 

peringatan jika produk makanan mengandungi alkohol, sulfite atau aspartame 

(Potter dan Hotchkiss, 1995). Cara penyediaan dan penyimpanan produk makanan 

merupakan maklumat yang dibekalkan oleh pengilang (Potter dan Hotchkiss, 1995). 

Nama atau jenama produk adalah komponen komunikasi utama dalam 

pemasaran produk makanan. Nama produk merupakan identiti produk makanan 

tertentu dan membezakannya daripada produk yang sama jenis tetapi berlainan 

nama. Kuantiti kandungan bersih suatu produk menunjukkan jumlah bahagian 

makanan yang boleh dimakan dan dituliskan dalam unit ml atau 9 (Potter dan 

Hotchkiss, 1995). Senarai ramuan menyenaraikan bahan-bahan yang digunakan 

dalam pembuatan makanan atau minuman tertentu dalam urutan menurun 

mengikut berat bahan tersebut (Nielsen, 2003). Nama pengilang atau pengedar 

berserta dengan alamat dan nombor talian juga dipaparkan pada label makanan 

untuk memudahkan pegguna menghubungi syarikat tertentu sekiranya terdapat 

masalah mengenai produk makanan yang dibeli (Potter dan Hotchkiss, 1995). 

Tarikh pembungkusan merupakan tarikh produk tertentu dibungkus manakala, 

tarikh luput adalah tarikh terakhir produk tertentu perlu dimakan (Potter dan 

Hotchkiss, 1995). Di samping itu, label pemakanan menyenaraikan kandungan 

nutrien produk makanan tertentu dan tuntutan pemakanan pula menunjukkan 

kualiti pemakanan produk tertentu (FSQD, 2006). 

2.3 Label Pemakanan 

Label pemakanan ditakrifkan sebagai senarai kandungan nutrien dalam makanan 

yang dipaparkan pada label makanan untuk memberi maklumat yang bersifat fakta 

mengenai kandungan pemakanan produk makanan tertentu (FSQD, 2006). Label 

pemakanan merupakan salah satu alat komunikasi yang berfungsi untuk membantu 

pengguna dalam membuat keputusan yang berasaskan kesihatan tentang apa yang 

patut dimakan dan diminum dalam konteks diet harian mereka. Oleh demikian, 

adalah penting bahawa maklumat pemakanan yang disediakan adalah tepat dan 

mudah difahami oleh pengguna kerana secara tidak langsungnya maklumat 

tersebut akan mempengaruhi tingkah laku pengguna dalam pemilihan makanan 

(Wills et aI., 2009). 

Walaupun pendidikan pemakanan bukan merupakan tujuan utama label 

pemakanan, tetapi aktiviti-aktiviti pendidikan pemakanan dapat dilaksanakan 

kerana ia menggalakkan prinsip pemakanan yang sihat dalam penyediaan makanan 

untuk ahli keluarga. Selain daripada itu, label pemakanan juga memainkan peranan 

yang penting dalam industri makanan kerana maklumat pada label pemakanan 

merupakan strategi pemasaran dimana pengguna akan membuat penilaian ke atas 

kualiti produk-produk makanan. Justeru, pengeluar makanan mempunyai 

tanggungjawab sosial untuk memberi sumbangan secara positif kepada program

program gaya hidup sihat yang dilaksanakan oleh pihak berkuasa kesihatan (Tee, 

2002). 

2.4 Perkembangan Pelabelan Pemakanan 

Pelabelan pemakanan diperkenalkan pada tahun 1973 oleh Food and Drug 

Administration (FDA) untuk menangani masalah kekurangan nutrien di Amerika 

Syarikat. Pada pemulaannya, pelabelan pemakanan adalah secara sukarela dan 

maklumat pemakanan hanya dipaparkan pada produk yang mempunyai nutrien 

tambahan atau produk yang mempunyai tuntutan nutrien (Summers, 2007). 

Selepas pengenalan label pemakanan pada tahun 1973, cadangan untuk kehidupan 

yang sihat lebih fokus kepada pengaruh kalori dan makronutrien seperti lemak 

dalam penyakit kronik berbanding dengan peranan mikronutrien umpamanya 

garam mineral dan vitamin dalam penyakit kekurangan nutrien (Nielsen, 2003). 

Strategi pemasaran makanan yang memberi tumpuan kepada kandungan nutrien 

untuk menarik minat pengguna menyebabkan maklumat pemakanan pada label 

pemakanan semakin tidak tepat. Faktor-faktor tersebut telah membawa kepada 

pelan pembaharuan pelabelan pemakanan oleh FDA pada tahun 1990 (Nielsen, 

2003). 

Di bawah Nutrition Labeling and Education Act of 1990 (NLEA), pelabelan 

pemakanan adalah mandatori bagi semua produk makanan prapembungkusan di 

Amerika Syarikat (Nielsen, 2003). Tujuan NLEA adalah untuk memperbaiki dan 

menentukan peraturan mengenai format dan maklumat pada label pemakanan. 

NLEA mewujudkan piawai yang berhubung dengan senarai nutrien pada label 

pemakanan. Piawaian ini menentukan nutrien tertentu disenaraikan pada label 

pemakanan, susunan nutrien tersebut pada label pemakanan dan takrifan nutrien

nutrien tersebut (Taylor dan Wilkening, 2008a). Nutrien-nutrien yang dipilih adalah 

nutrien yang diberi tumpuan dalam kesihatan awam umpamanya jumlah kalori, 

kalori dari lemak, jumlah lemak, lemak tepu, kolesterol, natrium, karbohidrat, serat 

makanan, gula, protein, vitamin A dan C, kalsium, dan zat besi (Taylor et aI" 

2008b). Nutrien yang paling dititikberatkan akan disenaraikan terlebih dahulu 

seperti kalori diikuti oleh lemak, makronutrien, dan akhirnya mikronutrien (Taylor et 

aI" 2008b). Rajah 2.1 menunjukkan contoh label pemakanan NLEA 1990. 

Nutrition Facts 
Serving Size "1 cup {22:8g) 
Servings Per Container 2 

AmouM Per Servfne 

CaIo ..... 260 Calories from Fa1120 

% Da~V.I_· 

Total Fat 13g 20% 

Sa1um!ed Ea15Q 25% 
TransFat2g 

Cholesterol 30mg 10% 
Sodium 66Omg. 28% 
Total Carbohydrat. 31g 10% 

Dietary Fiber Og 0% 
SlJgars 59 

prottlln5i 

~larnio A:4% • ~!amlll Q 2% 
Calcium 15~ • Iron 4% 
• Peroonl o..il1 l1li1,," are l>uIod O~ II 2,000 OlIIorio 6'c,., 
You, Daily VaWl!! may be hiItIer 0' 10'_ depeDllng on 
your calorie needs: 

CBIotieft: 2..000 

T~ FIll L.eAlIWI el5g 

Sail's! Lese 1haIl 20g 
QIoIeSleroI LHs II\M 300Ing 
SDliUm LHsIhM 2..40Qrng 
ToW Ca/bohydrllle 3000 

Qill!!D: Eil1!!r 2',5g 
CalOI1l88 per gram; 
Falg . 

Cmbohydtal8 " 
. 

Rajah 2.1: Contoh label pemakanan NLEA 1990 
Sumber: Campos et a/. (2011) 

